DBKL terima 1,009 aduan
kenderaan buruk, terbiar

Proses pelupusan
harta tak dituntut
dipercepat melalui
pewartaan

Kuala Lumpur: Dewan Bandara-
ya Kuala Lumpur (DBKL) mene-
rima 1,009 aduan awam berkaitan
kenderaan buruk atau terbiar da-
lam tempoh Januari hingga Mei
lalu.

Menteri di Jabatan Perdana
Menteri (Wilayah Persekutuan),
Datuk Seri Dr Zaliha Mustafa, ber-
kata daripada jumlah berkenaan
sebanyak 992 aduan berjaya dise-
lesaikan, manakala baki 17 kes
masih dalam siasatan dan proses
tindakan lanjut.

Beliau berkata, aduan berkena-
an membabitkan semua 11 kawa-
san Parlimen di Kuala Lumpur,
dengan jumlah tertinggi dire-
kodkan di Segambut sebanyak 163
aduan, diikuti Seputeh (143 aduan)

DBKL akan memastlhan pem:hk atau
waris benar-benar tidak akan menuntut
kembah kenderaan terbmr sebelum =

dan Setiawangsa (113 aduan).

“Bagi kawasan Bukit Bintang,
sebanyak 81 aduan diterima da-
lam tempoh lima bulan pertama
tahun ini.

“Jabatan Penguatkuasaan
DBKL mempunyai tiga depoh
khas dengan Kkapasiti keseluru-
han 3,100 kenderaan. Setakat ini
ia menempatkan 1,945 kenderaan.
Daripada jumlah itu 1,504 kende-
raan ditempatkan di Depoh Ta-
man Connaught yang berkapasiti
1,600 kenderaan,” Kkatanya keti-
ka sesi soal jawab lisan di Dewan

Rakyat, semalam.

Dr Zaliha berkata, antara lang-
kah penambahbaikan sistema-
tik yang sedang diambil DBKL
adalah mempercepatkan proses
pelupusan untuk kenderaan tidak
dituntut melalui pewartaan.

“Namun, proses pewartaan ini
memang memerlukan masa kera-
na DBKL perlu memastikan pemi-
lik atau waris benar-benar tidak
akan menuntut kembali kendera-
an sebelum dilupuskan atas dasar

menjaga kepentingan hak milik.

“Sehubungan itu, penyelesai-
an sebenar adalah apabila semua
pemilik kenderaan buruk atau
terbiar memainkan peranan ma-
sing-masing dalam melupuskan
kenderaan mereka sendiri,” kata-
nya.

Dr Zaliha berkata, Jabatan
Pengangkutan Jalan (JPJ) ada
memperkenalkan satu kemuda-
han baharu, iaitu sistem e-Dereg
membolehkan pemilik membatal-
kan pendaftaran kenderaan da-
lam talian melalui platform digital

JPJ dan seterusnya menghantar
kenderaan terbabit ke Kemuda-
han Rawatan Automatif Berlesen
(AATF) yang berdaftar dengan Ja-
batan Alam Sekitar (JAS).

“Sistem ini memudahkan pro-
ses kerana pemilik tidak perlu
hadir di pejabat JPJ. Tambahan
pula AATF akan menanggung kos
angkut dan pelupusan.

“Proses ini akan selesai dalam
masa Kkurang daripada sejam.
Pemilik juga akan dibayar sagu
hati berdasarkan keadaan ken-
deraan. Sagu hati yang diterima
boleh digunakan kembali untuk
membayar saman tertunggak se-
Kiranya ada,” katanya.



